
	సీ.	
పరగఁ బ్రత్యాలీఢపదభావము లభించి

        యాలీఢపదభావ మందవలయు,

నాలీఢపాదవిన్యాసంబు భావించి

        సమపదాభ్యాసంబు సలుపవలయు,

సమపదాభ్యాసంబు సలిపి విన్నాణియై

        వైశాఖమున బిట్టు వఱలవలయు,

వైశాఖమున మహాకౌశలం బార్జించి

        మండలావస్థితి నుండవలయు



	 







	గీ.	
మండలస్థానకంబున గండు మిగిలి

తత్ప్రతిష్ఠానములఁ బెంపు దనరవలయు

తత్రతిష్ఠానములఁ బెంపు దనరునేని

చిత్రగతుల నభ్యాసంబు సేయవలయు.

	వ.	
ఇట్లు స్థానప్రతిస్థానంబుల మెఱుంగు మెఱిచినకైవడి మెలంగుచు,

చరణజానుజంఘోరువక్షోగళనయనభ్రూలలాటకరతలమణిబంధ

కూర్పరప్రముఖంబులగు నంగకంబుల దృష్టిముష్టిసంధానస్థానా

కర్షణాకుంచితప్రేరితపుంఖోద్వేజన శరమోచన ముష్టిప్రేరణ సింహ

గర్జన కార్ముకోత్సరణార్ధమండల సమస్థాపక ధనురాలింగన ప్రము

ఖంబులగు విశేషంబులం దగిన విన్నాణంబుల యథోక్తప్రకారంబున

నలవరించుచు, నెడనెడ నాచార్యుండు బోధించు దృష్టిముష్టిసంధాన

స్థానకౌశలంబులు మఱవక యేకాగ్రచిత్తుండై కొన్నివాసరంబు

లభ్యాసంబు సలిపి వెండియు.

	క.	
నాలుగుజేనల కొలఁదిన్

హాలిన్ నెలవంకలీల నమఱిచి కుడ్యం

బాలోనలుకనగా నిను

మోలిన్ నిండార నునిచి యుత్సాహమునన్.

		 ఈ పేజీలో చివరి మార్పు 29 జూన్ 2021న 20:37కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

